
›› HITZA ARGAZKI LEHIAKETA AZKEN TXANPAN
IX. HITZA Argazki Lehiaketako zortzi finalistak aukeratuta, irakurleen bozkek erabakiko dituzte hiru irabazleak › 4-5

LA MOUETTE BANDA 
ETA ISIDRO LARRAÑAGA
ORKESTRA ELKARREKIN
TOLOSA Tolosako akordeoi orkestrak eta Frantziatik etorritako bandak
kontzertua eskaini zuten atzo Plaza Berrian, kalejira egin ondoren 7

Frantziako La Mouette banda Alde Zaharrean aritu zen kalejiran. R. CALVO

Goian, Asteasuko duatloia. Behean Orexan, goitibehera txapelketa. R. CALVO

Asteasu eta Orexan
gaur amaituko dira
herriko jaiak 6

Igandea
2009-05-03

VII.URTEA 1.692.ZENBAKIA
ESKUALDEKO EGUNKARIA

Herrialde
desberdinetako
jokoetan ariko
dira bihartik
gaztetxoak

TOLOSALDEA  ‘Munduari bira
jolasean’ ekimenean hartuko
dute parte Tolosako 
eta Ibarrako ikasleek 7



L Lehen eta orain

HHilberriak eta urteurrenak

JUAN ARBELEGI ASEGINOLAZA
(Edurne Arbelegi Goenaga zinegotziaren aita)

Doluminik bizienak 
Belauntzako udaleko alkate,

zinegotzi eta langileen 
aldetik.

Hileta elizkizuna: BIHAR, astelehena, maiatzaren 4a,
arratsaldeko 18:00etan Tolosako Sakramentinoetan.
Oharra:  Tolosako Funeraria Vascongadaren beilate-
gian egongo da astelehen goizeko 

BELAUNTZAN
2009ko 
maiatzaren 3an

I. Urteurrena

IGOR ETXABE ELORZA

Urtebete pasaeken arren,
gure arten haola sentitzeiu.

Adiorik ez

ZARAUTZ
2009ko 
maiatzaren 3aHire koadrila

Bidaia ahaztezina

Laster 480 bidaiari iritsiko dira gu-
rera. Gure bidaiari gazteak saharar
errefuxiatu kanpalekuetatik era-
torriak dira. 

Sahararrak 34 urte daramatzate
hamada izeneko tokian, kanpo la-
guntzaren bidez bizitzen. Hauek
ez dute sekula bere benetako etxea
ezagutu, askok ez dituzte sekulan
ibaiak, itsasoa, hondartzak, men-
diak... ikusi, guztientzat sari bere-
zia izango da bidaia hau. 

Guztiek behar eta nahi dute bi-
daia honetan parte hartu, baina he-
men dauden bitartean bere gura-
soak eta anai-arrebak egunero bo-
tako dituzte faltan.

Agida-k, Mohamed Moulud-ek,
Fatimetou, Saleh, Alli, Maaluma,
Abdalah-ek... iaz egin zuten be-
raien azken bidaia, haur bakoitzak
5 aldiz bidaiatzeko aukera baitu.

Hala ere, beraien harrera familien
berri jasoko dute errefuxiatu kan-
palekuetan.

Sidahmed, Mueilamenin, Hed-
ja, Binaja eta Hussein berriro itzu-
liko dira Tolosaldera, beraien etxe-
ra, jada itxaroten dauden familie-
tara. 

Jlifa ere itzuliko da baina familia
bila dabil baita Hamdi eta bera be-
zala lehen aldiz bidaiatuko duten
beste hainbeste haur.

Agian zu izan zaitezke haur
hauen harrera familia, agian zuk
ere bidaia honetan parte hartuko
duzu, solidaritate bidaia honetan. 

Informazio gehiagorako Tolo-
saldea Sahararekinelkartera jo 
dezakezu, tolosaldeasaharare-
kin@gmail.com, edota 654 40 72
00 telefono zenbakiaren bidez.
Harea eskuetan
http://www.tolosaldekohitza.info/
blogak/sahararekin/

BBlogteka

Sentimenduetatik
hizkuntzaren erabilerara

Irakaskuntzan, era batera edo bes-
tera, beti ibili izan gara Hirukiden
pertsonak berez dakarren hori
osatu nahian. Garrantzia eman
diogu pertsonak bere osotasunean
hezteari, ondoren, bizi garen mun-
du honetako gorabeherei hobeto
erantzun eta, ahal dugun neurrian,
onerako aldaketak egin ahal izate-
ko. 

Gainera horretarako ez dugu

ahaztu gure nortasunetik abiatze-
ak ematen dizkigun oinarri sendo-
ak eta hor hizkuntzak/ek duten
garrantzia.

Proiektu eta Plan asko egin ditu-
gu, eta egingo ditugu, baina guztie-
tan pertsonaren barrualdetik has-
ten ez bagara, ia, jai dugu!

Norberaren barrutik hasita gu-
retzako eta besteentzako hobe-
kuntza tresnak aurkituko ditugu...
Hirukide ikastetxearen bloga
http://www.tolosaldekohitza.info/
blogak/hirukide/

Azken asteetan
bezala atzokoan
ere euria
nagusitu zen
azokan
PABLO ALBERDI

Euria izan zen atzo nagusi Tolosa-
ko azokan. Badira hiru edo lau bat
aste eguzkia ikusi gabe, eta dagoe-
neko baratzetan nabaritzen hasi
da eguzkiaren gabezia. 

Barazkiak oraindik ez daude
kalteturik, baina lurreko lanak eta
prestakuntzak atzeratu egin behar
izan dituzte. Hilabete honetan
egin behar dira udarari begira dau-
den landaketak, baina lehortasun
piska bat iritsi arte itxaron beharko
dugu. 

Hala ere, eskaintza oraindik ez
dugu kalteturik ikusi, eta oso auke-
ra oparoa dago mahaietan. Oka-
sioa paregabea suertatzen ari da
datorren astean David de Jorge su-
kaldariaren lana ikusi ahal izateko
asteroko azokan. 

Slow Food mugimenduaren
gainean hitz egingo digu sukalda-
riak, eta ziur sorpresaren bat edo
beste ere eskainiko digula.

Zerrenda, baba eta ilarra nagusi
zirela, oso betea izan zen, eta hauez
gain, porruak, azenarioak, azak,
azaloreak, zainzuriak, tipulak edo
eta baratxuri freskoak ere izan zi-
ren. Onddoak, zizak eta senderue-
lak ere ugaritu ziren mahaietan.

›› ATZOKO AZOKA

BERDURA PLAZA Merk. Gares.
Landareak
Alegria 1,20 -
Erromeroa 4,00 6,00
Klabelina 6,00 -
Xarbota 4,00 6,00
Geranioa 1,00 1,20
Salbia 3,00 -

BERTAKO PRODUKTUAK
Perretxikoak
Ziza 20,00 52,00
Onddoa 15,00 30,00

Barazkiak (kiloa)
Tolosako babarruna 10,00 12,00
Tomatea 3,00 -
Porrua 1,00 3,00
Babarrun zuria 8,00 -
Kalabaza 1,50 3,00
Patata 1,00 1,50

Besteak
Ogi biologikoa (900gr)3,20 -
Arraultzak 2,50 2,40
Artisau ogia 2,80 3,70
Madalenak (500gr) 3,60 -
Irasagarra 3,00 6,00

Gaztak
Gazta berria 17,00 -
Ardi-gazta 14,00 24,00
Behigazta 8,00 9,00

PRODUKTU EKOLOGIKOAK
Sagarra 2,00 3,00
Azenarioa 2,00 2,50
Baratxuria 1,60 6,00
Arroza 1,90 2,00

Modding-a ordenagailuen itxura aldatzean datza.R. CALVO

Ordenagailuak apainduz
Tolosa ›› Future Modding
Tournamenta iritsi da
Gipuzkoa Encounterrera;
ordenagailuaren itxura
aldatzea da gakoa.

ERREDAKZIOA

Gipuzkoa Encounter gaur
18:00etan bukatuko da, egun
hauetan zehar tailer eta ekitaldi ez-
berdinak egin dira bertan, tartean
Future Modding Tournamenta,
hau da, Europar Batasuneko mo-
ding txapelketarik handiena.

Modding-aren oinarria ordena-
gailuaren aldaketa estetikoa da.
Erabiltzaileak sistema desberdin
eta original baten bila dihardute,
horretarako ordenagailuaren

itxura moldatuz edota ezerezetik
ordenagailua sortuz. 

Aurtengoan gainera, txapelke-
tako Tacens babesleak tailerrak

eskaini ditu eta ordenagailu era-
mangarrietan moldaketak egiteko
aukera ere eman dute. Sari desber-
dinak ere banatuko dituzte.

Gazteek 
ekin diote
Kultur Asteari
IRURA ]Atzo hasi zituzten Irurako
Kultur Astearen ekitaldiak. Herriko
Gazte Asanbladako kideak izan zi-
ren atzokoan protagonista, izan
ere, eguerdian, gazteen olinpiade-
tako finalak jokatu zituzten, eta on-
doren, guztiak herriko plazan bildu
ziren bazkari legea egiteko. Festak
arratsaldean jarraitu zuen, triki po-
teoarekin. Hala, Kultur Astea atzo
hasi zen arren, datorren ostiraletik,
hilaren 8tik, aurrera izango dira
ekitaldi gehienak. Hilaren 17ra arte
luzatuko da aurtengorako antola-
turiko egitaraua. I.T.

Erraz irabazi dio
Bengoetxeak
Patxi Ruizi,
Buruz Buruko
Txapelketan
ERREDAKZIOA

Oinatz Bengoetxea eta Patxi Rui-
zen arteko Buruz Buruko Pilota
Txapelketako partida izan zen
atzo Iruñeako Labrit pilotalekuan,
eta leitzarra erraz gailendu zi-
tzaion Lizarrakoari, 22-4 amaitu
baitzen norgehiagoka. Bengoe-
txea VI.a oso eroso aritu zen, eta sa-
kez 6 tanto egin zituen.

Iazko irabazlea, hau da, Bengoe-
txea izan zen atzokoan faborito ar-
gia, eta garaipenaren ostean, fina-
lerdietan da jada. Gaurko partidan
jakingo da Irujo edota Gonzalez
izango duen aurkari.

PALESTINA  ]«Ar-
gazkia Hebronen
aterata dago, Pa-
lestinako herri su-
tsu eta borrokala-

rietako bat, eta
gaur egun Israelgo
kolono eta arma-
daren biolentzia
gogorrenetakoa
jasten ari dena.

Hala eta guztiz ere,
jendeak umorea ez
du galtzen eta oso
abegikorrak dira.

Benetan bixita bat
merezi duen he-
rria». FERNANDO ROJO

(TOLOSA)

IGARATZA  ]«Gu ere inguruan ibili gara. Igaratzara joan ginen elurraz gozatzera, aurten makina bat izan dugu eta! Irudian, Igaratzatik paisai paregabea». ORKATZ GOENAGA (TOLOSA)

DONOSTIA  ]«Nahiko gar-
bi geratzen da non atera-

ta dagoen argazki hau
(Haizeran orrazia, Do-

nostia). Aste santu
hauetan urrutira joan

gabe gertu geratu naize-
nez, kamararekin jolase-
an ibiltzeko aprobetxatu
dut. Iluntzean tripodea
jarri, eta minutu erdiko

argazkia bota. Kolore go-
rrixkak hiriko argien isla-
dak sortzen ditu eta ze-
ruko lainoen mugimen-
duek kolore urdineko
pintzeladak dirudite».

IBON AZPILIKUETA (ALEGIA)

KANTABRIA  ]«Aste
Santu honetan

Cantabriako Asón
bailaran izan ginen.
Eguraldiak asko la-

gundu ez zigun
arren asko gozatu

genuen paraje
haietaz. Argazkian
eguneko momentu
onena ageri da, eu-
ritik babestuta, ha-
maiketakoa egin
genuen bordare-

na». JON AIZPURUA 

(ALEGIA)

PORTUGAL  ]«Portugal hegoaldean dagoen Algarbe inguruetan atera nuen 
argazki hau, arrantzale herri txiki batean. Bertan leiho antzeko batean 

ipinita zeuzkaten lanerako katiuskak». NEKANE ALZELAY (TOLOSA)

PORTUGAL  ]«Goizean goiz ibai baten inguruan atera genuen argazki  hau, 
kamarari filtroa jarri eta kolore oso bereziak atera nituen. 

Argazkia Algarven aterata dago». AITOR TEJERIA

ESKOZIA  ]«St Andrews-eko katedralaren arrastoak. Bertako katedrala XII. mendean hasi zi-
ren eraikitzen eta garai hartan, Eskoziako eraikuntza handiena zen. XVI. mendeko erreforma
erlijiosoaren ondorioz erasoa jasan eta erabat suntsiturik geratu zen». ENARA ZURIARRAIN (TOLOSA)

PORTUGAL  ]«Argazkia Segoviako kaleetan ateratakoa da. Aste Santuko 
prozesio batean ume honen begiradarekin topo egin nuen. Apirilaren 9an, 

Ostegun Santuan atera nuen, hain zuzen ere». YOANA MENDEZ (TOLOSA)

@ HITZA Argazki Lehiaketa.
IX. Hitza Argazki Lehiaketa-

ra aurkeztutako argazki guztiak
daude ikusgai gure webgunean,
irudietan atalean. Guztira, 68 par-
te-hartzaile izan dira aurtengoan,
eta munduko hainbat txokotako
irudiak bidali dituzte, eskualdetik
bertakoak, nahiz atzerrikoak. 
Bertan ikus ditzakezu, baita ere,
zeintzuk diren finalera iritsi diren
zortzi argazkiak, eta ondoren, boz-
ka eman dezakezu (harpidedun
bakoitzeko bozka bat), mailez,
edota telefonoz (943 655605):

www.tolosaldekohitza.info

ZORTZI EDERRENAK
HITZA Argazki
Lehiaketa›› Zortzi
finalistak aukeratuta,
orain irakurleen bozkek
erabakiko dute nor den
aurtengo irabazlea;
maiatzaren 8ra arte
izango da bozka
emateko aukera.

ERREDAKZIOA

IX. HITZA Argazki Lehiaketa ari
da amaierara iristen pixkanaka.
Apirilaren 30a izan zen parte har-
tzeko azken eguna, eta ordura arte,
68 argazki (guztiak ikusgai
www.tolosaldekohitza.info web-
gunean) jaso genituen. Argazki ho-
rietatik guztietatik HITZAren epai-
mahaiak «zortzi onenak» aukera-
tu ditu, eta horien artean egongo
dira aurtengo irabazleak.

Lan hori, ordea, ohiko den mo-
duan, HITZAren harpidedunen
esku utziko dugu, beraz, euren
bozkek erabakiko dute zortzi fina-
listetatik zeintzu geratzen diren le-
henengo hiru postuetan. Maiatza-
ren 8ra arte izango dute bozkatze-
ko aukera; telefonoz (943 655695)
egin ahalko da, edo mailez (tolosal-
dean@tolosaldekohitza.info).
Harpidedun bakoitzeko bozka bat
onartuko da, eta harpidedun ko-
dea zehaztu beharko da, bestela,
bozkak ez du baliorik izango.
Maiatzaren 10ean argitaratuko da
irakurleek aukeratutako argazki
irabazlea. 

Sariak irabazleentzat 
eta parte-hartzaileentzat
Irabazleak asteburu bat Muxika-
ko Aldori landetxean (www.aldo-
ri.es) eskuratuko du; bigarrenak
Tolosako Larrea jatetxean, bi per-
tsonentzako bazkari edo afaria; hi-
rugarrenak Gorrotxategiren saski
berezia; eta parte-hartzaile eta
boto emaileen artean HITZAko
produktuak zozketatuko ditugu. 

Guztira 17 goitiberek hartu zuten parte Orexako txapelketan.R. CALVO

Txikienen duatloiarekin hasi zituzten atzo Santa Kruz jaiak Asteasun.R. CALVO

Gaur bukatuko
dira Orexa 
eta Asteasuko
Santa Kruzak
Jaiak›› Oilarraren eta Simonen igoerekin
agurtuko dituzte herritarrak Orexa 
eta Asteasuko aurtengo jaiak.  

ERREDAKZIOA

Santa Kruz jaietako egun nagusia
izan zen atzokoa Orexan eta Aste-
asun. Lehenengo herrian jaiak os-
tegunean hasi zituzten eta Astea-
sun, berriz, atzo hasi eta gaur buka-
tuko dira jaiak.

Orexako Santa Kruzetan goiti-
berak ikusi ahal izan ziren atzo.
Arratsaldean ospatu zuen biga-
rrengoz txapelketa eta aurtengoan
gainera, bi neskek ere hartu zuten
parte. Guztira 17 izan ziren parte
hartu zuten goitiberak eta Euskal
Herri guztitik gerturatu ziren: Zu-
marraga, Lasarte, Riezu (Nafa-
rroa), Asteasu, Sestao (Bizkaia),
Altsasu (Nafarroa), Erandio (Biz-
kaia)...

Hiru sari 
Hiru sari banatu zituzten; azkarre-
nari, gazte azkarrenari eta baita
goitibera xelebreenari ere. Jende
asko gerturatu zen txapelketa
ikustera eta guztiak bide bazterre-
tan jarri ziren istripuak ekiditeko.
Ibilbidea iazko bera izan zen, hau
da, Etxaburutik plazaraino, eta lau
mailatan aritu ziren; Golfo izene-
koa, non lau goitiberek hartu zuten
parte, goitibera bakarra izan zuen
rodamenduzko maila, neumatiko-
ak izenekoa, bost parte hartzailee-
kin eta Orexa bertako parte har-
tzaileen maila. Hiru txanda egin
zituzten, lehena probazkoa izan
zen eta beste bietan hartu zituzten
markak.

Behin txapelketa bukatuta herri
afaria izan zuten eta ondoren dan-

tzaldia ere egon zen Gabezin talde-
aren eskutik. 

Jai eguna DJ Bullen musikare-
kin amaitu zuten orexatarrek. Fes-
tak esan bezala, gaur bukatuko di-
tuzte urteroko oilarraren igoera-
rekin.

Duatloia, jaiak hasteko
Asteasun ere egitarau erakargarria
izan zuten atzokoan Udaleko Fes-
ta Batzordearen eta Elizmendi au-
zokideen lanari esker. Eguna txi-
kienek hasi zuten duatloi probare-
kin. 

Bazkaldu eta gero Mus Txapel-
keta herrikoia egin zuten eta txu-
pinazioa 16:30ean izan zen Simo-
nen jaitsierarekin. Haurrentzako
jolasak izan zituzten ondoren eta
baita Txan Magoaren emanaldia
eta buruhandiak ere. 

Herri afaria eta gero musikare-
kin amaitu zuten asteasuarrek ere
euren jai eguna. Honakoan erro-
meria Kupela taldearekin egin zu-
ten eta goizaldean indarberritzeko
txokolatada ere izan zuten. 

Simonen igoerarekin amaituko
dituzte jaiak gaur, 21:00etan. 

SALGAI
]Etxebizitza. Intzako herrian 
(Nafarroa) herriko plazan 300 
urteko etxea garajearekin modu
onean saltzen da. 
Bertako eran sendotuz eraberritu-
takoa da eta estreinatzeko dago.
Ezinduentzako egokituta dago.
Aralarko magalean landetxea jar-
tzeko aukera ere ematen du. Ha-
rremanetarako deitu 628 030
727, 609 218 341 edo 646 111 485
telefonoetara. Edota idatzi honako
posta elektronikora:
estanga_intz@hotmail.com.

Iragarki laburrak

Larrialdiak. ((112)) 
OSASUNA.
Alegialdea.Osasun z.: 943 653212
Anoeta-Alkiza-Hernialde.
Medikua: 943 65 23 39
Asteasu.Medikua: 943 692423
Baliarrain. Medikua: 943 889003 
Berastegi-Elduain. 
Medikua: 943 683361
Bidegoian.Medikua: 943 681134
Ibarraldea. Osasun etxea: 943 672411
Ikaztegieta.Medikua: 943 653329
Irura. Osasun zentroa: 943 690720
Leitza. Osasun z.: 948 510800
Orendain. Medikua: 943 655595
Orexa. Medikua: 943 682228
Tolosa.
Anbulatorioa, larriald:943 461111
San Esteban: 943 006800
Gernikako arbola:943 006900
Amarozko dispen.: 943 672637
Asuncion klinika:943 675799 - 
943 67 53 90 (larrialdiak)
DYA: 943 672536
Gurutze Gorria:943 674888
Villabona.Anbulat.: 943 006970
Zizurkil. Aiztondo zerb: 943 693930
GARRAIOAK.
Renfe:902 24 02 02
Donostiako autobusa:943 361740
Tolosaldea bus: 943 650621
Leitzaran autob.:948 221015
Taxia: 943 670420
Taxia (Leitza): 608 873016
BESTERIK.
Ertzaintza: 943 538820
Tolosa-Udaltzaingoa: 943 675858
Tolargi: 943 650016
Iurramendi egoitza: 943 670325
Tolosa gasa: 943 675320
Alkoholiko anonimoak: 943 248474

TTelefonoak

Bakarrik dauden adin
txikiko atzerritarrak 
IBARRA ] Ibarrako Uzturpe Ikasto-
lak bakarrik dauden adin txikiko
atzerritarren egoerari buruzko hi-
tzaldia antolatu du Tolosako Uda-
leko Immigrazio sailak lagunduta.
Hitzaldia asteartean izango da, hi-
lak 5, 17:00etan ikastolako Areto
Nagusian eta SOS Arrazakeriako
Anna Sternek eskainiko du. Ikasto-
lak esan duenez, ekitaldiarekin
«gurasoek adierazitako kezka eta
galderei erantzuna» ematen saia-
tuko dira, izan ere «gurasoen iri-
tziak oso garrantzitsuak dira gure
seme-alabentzat».

Laskorainen matrikulatu
nahi dutenentzat hitzordua
TOLOSA ]Tolosako Laskorain Ikas-
tolako zuzendariak, Jone Urtea-
gak, argitu duenez, datorren ikas-
turteari begira batxilergoan matri-
kulatu eta informazioa jaso nahi
duten ikasle berriek bihar astele-
hena izango dute horretarako au-
kera 18:00etan Usabalen. Horiek
horrela, bertaratzen diren ikasle
zein guraso guztiek Laskorain
Ikastolaren aurkezpen saioa eta
bisita izango dituzte. 

L Laburrak

›› GAURKO EGITARAUAK

Asteasu
]11:30.Meza Santa Kruz ermitan.
Ondoren hamaiketakoa eta toka
txapelketa egingo dute Laja eta
Landakanda trikitalariekin.
]17:30.Herri kirolak. Iparraldeko
jokoak Lapazaran eta Tubirekin
eta Ostolatza harrijasotzaileare-
kin. Ondoren, sokamuturra zezen
txiki eta poneyekin. Gero buruhan-
diak izango dira.
]21:00.Simonen igoera. Ondo-

ren, Laja eta Landakanda trikitila-
riak ariko dira.

Orexa
]12:00.Diana herriko txistularie-
kin. Ondoren hamaiketakoa.
]17:00.Lizartza eta Orexako hau-
rren pilota partidak.
]19:00.Sagardo probaketa.
]21:00.A. M. Peñagarikano eta
Iker Zubeldia bertsolariak, ondo-
ren oilarraren igoera.



Kalejiran ibili ziren lehenengo La Mouetteko kideak, ondoren Isidro Larrañaga orkestrakoen txanda izan zen.R. CALVO

Isidro Larrañaga
akordeoi orkestra
eta La Mouette
banda, eskutik
Tolosa ›› Isidro
Larrañagako akordeoien
eta Landetako bandaren
arteko elkartrukea izan zen
atzokoan Alde Zaharrean.

ERREDAKZIOA

Entsegu lokaletatik kalera salto
egiteko aukera izan zuten atzoko-
an Tolosako Isidro Larrañaga
akordeoi orkestrako eta Landeta-
ko (Frantzia) La Mouette bandako
musikari gazteek. 

Izan ere, krisiaren eraginez, edo
ez, geroz eta gutxiago dira udale-
txeetatik bultzatzen diren elkar-
trukeak, baina honi aurre egiteko
bidea ere aurkitu dute aipatu talde-
etako kideek. Oraingoan hortaz,
Landetako bandaren txanda izan
da eta Tolosan izan ziren atzokoan
kaleak alaitzeko. Ondoren, tolosa-
rrak izango dira Landa aldera jo-
ango direnak. Frantziarrak La-
rraulen eman dute asteburua eta
turismoa egiteko modua ere izan
dute, gainera. 

Atzoko emanaldia 11:30ak alde-
ra hasi zen. Lehenik eta behin La
Mouette banda Plaza Berritik ir-

ten zen kalejiran Alde Zaharrean
ibiltzeko. Kaleak alaitu eta gero
Plaza Berrira itzuli ziren eta ber-
tan, pieza ugari ere jo zituzten. 

Kontzertuaren txanda izan zen
ondoren. Plazako kioskoan jarri
ziren Isidro Larrañaga akordeoi
orkestra eta hiru obra eskaini zi-
tuzten bertan. Hauek eta gero
frantziarren txanda izan zen.

25 gazte gogotsu
Aipatu behar da, era berean, Isidro
Larrañaga akordeoi orkestrako
kide gazteek astean behin entsega-
tzen dutela. 

Une honetan 25 lagunek osa-
tzen dute taldea eta atzokoan oso
pozik ageri ziren euren lana jen-
dartean erakusteko aukera izan
zutelako. 

Elkartrukeari jarraiki, gainera,
eurek ere izango dute Landak ho-
beto ezagutzeko eta bertan jotzeko
aukera. 

Akordei orkestrako gazteak
2007an Pragako lehiaketan sari-
tuak izan ziren eta orain buru bela-
rri ari dira lanean datorren urteko
edizioan ere lan txukuna egin ahal
izateko. Datorren emanaldia Tolo-
sako sanjoanetan izango dute. 

Munduko herrialde
desberdinetan 
jolasteko aukera
Inmigrazioa ›› ‘Munduari
bira jolasean’-i esker bost
kontinenteetako jolasetan
ariko dira Tolosako eta
Ibarrako haurrak.

ERREDAKZIOA

Tolosaldea Garatzen Agentziak
Tolosaldeko Elkar Ezagutzen ize-
neko Immigrazio Plana bultzatze-
ko hainbat ekimen egiten ari da eta
hori dela eta, aurten kulturarteko-
tasuna lantzeko, Munduari bira jo-
lasean jolas-gunea eskainiko diete
Ibarra eta Tolosako ikasleei.    

Guztira 3 orduko hiru saio izan-
go dira bihar, etzi eta asteazkene-
an, hau da, hilaren 4an, 5ean eta
6ean, 09:30etik 12:30era. 

Saio guztiak Tolosako Kultur
Etxeko areto nagusian izango dira
eta, eguraldi ona eginez gero, jolas
gune guztiak edota soilik leku za-
balago bat eskatzen  dituzten jola-

sak, Triangulo plazan egingo di-
tuzte.

Munduari bira jolasean bezala
batailatu duten jolas-gunearen bi-
tartez Tolosako eta Ibarrako Le-
hen Hezkuntzako bigarren maila-
ko neska-mutil guztiei munduko
bost kontinenteetan zehar jolaste-
ra gonbidatuko dituzte.

Jolas librea, antolatua 
eta tailerrak
Kontinente bakoitzean ariko den
begiraleak, lurralde horri dagoz-
kion jolas librea, jolas antolatua eta
tailerrak dinamizatuko ditu eta
umeek ordu eta erdian kultura
desberdinetako 10 jolas eta 5 tailer
egiteko aukera izango dute. 

Tolosaldeko lau ikastetxeetako
247 ikaslek hartuko dute parte
guztira: Samaniego Herri Ikaste-
txeko 70 ume, Hirukide Jesuitinao
65 ume, Laskorain Ikastolako 82
eta Ibarrako Uzturpe Ikastolako
30 ume. 

10. urteurreneko jaiari hasiera
ANOETA ]Atzo hasi ziren Gaztetxean 10. urteurrena-
ren harira antolaturiko ekitaldiekin. Hala, eguerdiko
txupinazoaren ostean, presoen argazkiak jarri zituz-
ten, eta ondoren, pintxo eta tortila lehiaketa egin zu-
ten. Ederki moldatu ziren gazteak sukdalean. Ondo-

ren, noski, prestaturikoa jateko unea iritsi zen. Mus
txapelketa izan zuten bazkalostean, eta iluntzean po-
teoa txarangaren doinuek lagundurik. Afariaren oste-
an, festak jarraitu zuen Gaztetxean, Hesian eta Sua
taldeak aritu baitziren kontzertuan. I.T.



Deialdiak
]Berastegi. Basurde Kirol Elkarte-
ak antolatuta, XVII. ibilaldi neur-
tua. Urepel, Mandoegi, Abadegu-
rutze, Ipuliño, San Lorentzo igoz,
plazatik 07:00etan abiatuz. 6,5-8
ordu. 
]Tolosa. Gipuzkoa Encounter III
informatika zaleen bilkura Usabal
kiroldegian. Gaur izango da azken
eguna.
]Zizurkil. Andatza Eguna:
11:00etan hamaiketakoa,
12:00etan herri kirolak eta jokoak
haurrentzat eta helduentzat,
14:00etan bazkaria (norberak be-
rea eramanda). Goizean zehar
erromeria egongo da trikitilari eta
bertsolariekin.

Zinema
]Tolosa. Leido aretoan, gaur:
17:00etan, gaztetxoei zuzenduri-
ko filma, Monstruos contra alienige-
nas. 19:30ean eta 22:00etan. Du-
plicity. Bihar (ikuslearen eguna):
20:30ean, Duplicity.

›› GUARDIAKO FARMAZIAK
Gaur
]Tolosa. Tolosa, M.I. Kale Nagu-
sia, 7. 943 67 06 48.
]Leitza. Campos, M.Z. Elbarren,
52. 112.
Bihar
] Ibarra. Ugarte, M.T. Euskal He-
rria, 48. 943 6732 74.
]Leitza. Larraia, M.I. Elbarren, 95.
112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

‹‹ Goiza Arratsaldea Tenperatura Bihar
2009-05-03

Eguraldia

›› 15°›› 8°

GOIZA EURIA
ARRATS. EURIA
BEROENA 13°
HOTZENA 8°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Maider Garaikoetxea.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Alegia, Alkiza, Altzo, 
Amezketa, Anoeta, Areso, Baliarrain, Belauntza, Berastegi, Elduain, Gaztelu, 
Hernialde, Ibarra, Ikaztegieta, Irura, Leaburu, Leitza, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

AAgurrak

Urte askoan!
Juan Bautista eta Manuela (Lizartza)

Gaur aitonak 90 urte eta amak bere eguna. 
Ondo ospatu famili guztiaren artean. Zorionak!

Zorionak!
Urki Artola Amundarain

(Tolosa). Zorionak eta muxu
handi bat denon partetik.

Zorionak!
Olatz. Zorionak zure
jatetxeko lankideen

partetik. Ea «la kubata»
ateratzen dizugun.

Zorionak!
Julen Garmendia (Abaltzisketa).
Bihar 2 urte. Muxu bat, ama, aita, Belen

amona eta izeba-osaben partetik.

Zo-ri-o-nakkk   Gari!
Besarkada bero ta txoko-marrubizko muxutxo goxo pille 

Ekiñe, Haimar ta Olatzen partez! Eutsi gogor!

Zorionak Gari!
Eutsi goiari! Hemendik ilargiraino eta handik hona matte zaitugu!

Zorionak Gari!
Lizartzako ezker abertzalearen eskutik!


